
Reykjavík, 11. maí 2015

Umsögn Sýslumannafélags íslands um 687. mál, frumvarp til laga um breytingu á lögræðis- 
lögum, nr. 71/997 (réttindi fatlaðs fólks, svipting lögræðis o.fl.)

Almennt

Fleiri þætti en gert er, þyrfti að taka til umfjöllunar í frumvarpinu, þætti sem eru til þess 
fallnir að skýra málsmeðferð hjá yfirlögráðanda. Þetta mætti að vísu gera að miklu leyti með 
því að heimildir ráðherra í lögunum til að setja nánari reglur um framkvæmd laganna verði 
nýttar. Þessar heimildir eru á víð og dreif í lögræðislögunum en mætti að ósekju koma fyrir á 
einum stað í niðurlagi laganna.

Athugasemdir við einstakar greinar frumvarpsins.

5. gr., 19. Rr.. 21. gr.

Gert er ráð fyrir að Þjóðskrá íslands haldi skrá um lögræðissvipta menn, ráðsmenn og 
skjólstæðinga þeirra og skipaða lögráðamenn.

Úrskurður dómara um lögræðissviptingu er sendur sýslumanni sem yfirlögráðanda sbr. 4. 
mgr. 14. gr. laganna, sýslumaður skipar lögræðissviptum lögráðamann sbr. 2. mgr. 52. gr. og 
sýslumaður skipar ráðsmann sbr. 1. mgr. 39. gr. Sýslumaður hefur því í málaskrám sínum 
upplýsingar um lögræðissvipta menn og ráðsmenn og ber að halda málaskrá yfir mál sín og 
er yfirlögráðendum heimilt að halda eina miðlæga málaskrá skv. 2. mgr. 82. gr. laganna.

Þjóðskrá íslands vistar málaskrár sýslumanna þannig að ný skrá Þjóðskrár samkvæmt 5., 19. 
og 21. gr. frumvarpsins sækir efni sitt í málaskrár sýslumanna. Það kann að vera að kostnaður 
við tvöfalt kerfi sem þetta sé ekki meiri en svo að hann sé réttlætanlegur, en hver er þörfin?

6- ~ 18. gr,

Um er að ræða breytingar á III. kafla laganna sem lýtur að nauðungarvistun og flutningi þess 
málaflokks frá ráðuneyti til sýslumanna.

Forsenda þess að málaflokkurinn verði fluttur er að hann sé að fullu fjármagnaður og 
flutningurinn leiði ekki til þess að embætti sýslumanna þurfi að ganga betliveg til ráðuneytis 
eða Alþingis árum saman til að standa undir kostnaði við málaflokkinn. Til þess eru vítin að

varast þau en löngu tímabærar breytingar á barnalögum um sáttameðferð o.fl. sem tóku 
gildi 1. janúar 2013, eru enn bara að hálfu fjármagnaðar eftir að gildistöku laganna var flýtt 
um hálft ár, en fjárheimildir á fjárlögum ekki lagaðar að breytingunni

í fylgiskjali með frumvarpinu, umsögn skrifstofu opinberra fjármála í Fjármála- og 
efnahagsráðuneytinu, er gert ráð fyrir að 1,5 m.kr. fjárheimild flytjist frá ráðuneytinu til 
sýslumanns í tengslum við þessi áform. Ekki verður séð hvaða rökstuðningur liggur að baki 
fjárhæðinni, en fjárhæðin er hreinlega fjarstæðukennd og fyrirsjáanlegt að verkefna- 
flutningurinn verður erfið fjárhagsleg byrði fyrir sýslumann.

Um það er að ræða að árið um kring er lögfræðingur á bakvakt nauðungarvistunarmála, ekki 
bara á dagvinnutíma virka daga heldur einnig um helgar og á lögbundnum frídögum. Annars 
vegar krefst þetta launagreiðslna vegna bindingarinnar einnar og sér og hins vegar vegna 
hvers útkalls. Á virkum degi þarf hlutaðeigandi að varpa frá sér þeim verkum sem hann er í 
til að sinna erindi um nauðungarvistun sem er flókinn og vandmeðfarinn málaflokkur. Einnig 
kemur til vinna ritara við skjalavörslu o.fl.

Ef gengið er út frá því að kostnaður við störf trúnaðarlæknis sýslumanns sbr. 10. gr. 
frumvarpsins og ráðgjafa sbr. 27. gr. laganna sé greiddur af sérstökum fjárlagalið ráðuneytis 
er ekki óvarlegt að ætla að árlegur kostnaður sýslumanns geti numið á bilinu 5 til 8 m.kr. á

20, E L

í núverandi 54. gr. er gert ráð fyrir að skipaður lögráðamaður þurfi að vera lögráða og fjár 
síns ráðandi, ráðvandur og ráðdeildarsamur og að öðru leyti vel til starfans fallinn, sem er í 
raun ágæt lýsing á bonus paterfamilias -  hinum góða og gegna manni.

Nú ber svo við að frumvarpshöfundar draga einnig fram í dagsljósið einn ákveðinn kafla úr 
almennum hegningarlögum sem skipaður lögráðamaður má ekki hafa gerst brotlegur gegn, 
nánarXXII. kafla um kynferðisbrot. Hvað með kaflana um sifskaparbrot, manndráp og 
líkamsmeiðingar eða brot gegn frjálsræði manna?

Telja verður fullnægjandi fyrir yfirlögráðanda að hafa heimild til öflunar sakavottorðs eða 
upplýsinga úr sakaskrá eins og lagt er til í seinni málslið frumvarpsgreinarinnar.

Lagt ertil að fyrri málsliðurinn um brot á XXII. kafla almennra hegningarlaga verði felldur 
brott.

